
1.2

1.3

Tujuan

Geran Penyelidikan LPPKN 2025 diwujudkan dengan matlamat untuk meneruskan
penjanaan teori, konsep dan idea yang telah dibangunkan hasil dari Geran
Penyelidikan LPPKN 2021 — 2023. Hasil ini seterusnya menjadi input dan pemangkin
utama kepada penggubalan dasar dan pembangunan program intervensi
bersesuaian di Malaysia. Pembiayaan penyelidikan ini merupakan inisiatif kerajaan
melalui LPPKN dalam meneruskan pembangunan sosio-ekonomi penduduk di
Malaysia khususnya dalam bidang kependudukan, kekeluargaan dan Kesihatan

reproduktif.

Bidang Penyelidikan

Bidang-bidang penyelidikan di bawah Geran Penyelidikan LPPKN adalah seperti

berikut:

1.2.1 Kependudukan;

1.2.2 Kekeluargaan,;

1.2.3 Kesihatan Reproduktif; dan

1.2.4 Dasar dan Program yang Berkaitan Kependudukan, Keluarga dan Kesihatan
Reproduktif.

Skop Penyelidikan

Skop penyelidikan adalah seperti berikut:

1.3.1 Kajian Kebolehlaksanaan Penubuhan Daftar Keluarga Kebangsaan (Family
Registry) di Malaysia;
1.3.2 Menilai dan Merangka Semula Kajian Indeks Kesejahteraan Keluarga (IKK);

1.3.3 Faktor dan Impak Pembubaran Perkahwinan Terhadap Institusi
Kekeluargaan;

1.3.4 Analisis Semen dalam Kalangan Klien LPPKN;

1.3.5 Data Mamogram LPPKN: Cabaran dan Keberkesanan dalam Pengesanan
Awal Kanser;

1.3.6 Kajian Kebolehlaksanaan Perkhidmatan Klinik Nur Sejahtera melalui
Pemetaan Pelanggan dan Model Perniagaan Inovatif;

1.3.7 Penilaian Pelaksanaan Dasar PEKERTI;

1.3.8 Kajian Emosi Klien di Pusat Subfertiliti LPPKN;

1.6

1.3.9 Demensia: Sokongan Sosial terhadap Kualiti Hidup Warga Emas;

1.3.10 Pengaruh Dinamika Keluarga terhadap Tingkah Laku Membuli dalam
Kalangan Remaja;

1.3.11 Perkahwinan Tanpa Anak (Childfree): Trend Terbaharu Masyarakat?

1.3.12 Penambahbaikan Prosiding Tribunal Perkahwinan dan Kaunseling Keluarga
untuk Menghasilkan Model dan Garis Panduan Badan Pendamai LPPKN;

1.3.13 Pembangunan Model Kaunseling Pra dan Pasca Perceraian dan
Menghasilkan Modul Kaunseling Perceraian Yang Komprehensif;

1.3.14 “Healthy Divorce” dan “Nasty Divorce” dan Hubungannya Terhadap Kefungsian
Keibubapaan; dan

1.3.15 Gangguan Orang Ketiga dalam Perkahwinan dan Menghasilkan Model dan
Modul dengan Menggunakan Aplikasi Teori dan Teknik Kaunseling Keluarga

Yang Berkesan.

Siling Peruntukan

Bagi skop penyelidikan dari 1.3.1 sehingga 1.3.11, peruntukan yang dimohon tidak
melebihi RM 20,000.00 manakala skop penyelidikan bagi 1.3.12 sehingga 1.3.15,
peruntukan yang dimohon tidak melebihi RM75,000.00.

Tempoh Penyelidikan

Tempoh penyelidikan adalah selama lapan (8) bulan sahaja bermula April
sehingga November 2025. Penyelidikan melebihi tempoh ini perlu menyatakan
justifikasi dengan jelas dan terperinci untuk pertimbangan Jawatankuasa Pemandu
Geran Penyelidikan LPPKN.

Syarat Permohonan

Geran ini terbuka kepada kakitangan akademik di Universiti A wam dan Universiti

Swasta serta Pertubuhan Berdaftar dengan syarat-syarat berikut:
1.6.1 Warganegara Malaysia;
1.6.2 Ketua Projek mempunyai kelayakan sekurang-kurangnya ijazah Doktor

Falsafah (PhD), dengan pengalaman sekurang-kurangnya lima (5) tahun

dalam bidang penyelidikan;

1.6.3

1.6.4

1.6.5

1.6.6

1.6.7

Kakitangan akademik tetap / kontrak (Profesor, Profesor Madya, Pensyarah
Kanan, Pensyarah dan Pegawai Penyelidik), dimestikan mempunyai penyelidik

bersama warganegara Malaysia bertaraf tetap dari institusi yang sama;

Ketua Projek dan ahli kumpulan penyelidikan hendaklah mempunyai

kepakaran dalam bidang yang hendak dikaji;

Ketua Projek yang berpindah universiti, cuti belajar dan cuti sabatikal perlu
melepaskan kedudukan sebagai ketua. Walau bagaimanapun, beliau boleh

kekal sebagai ahli dalam kumpulan penyelidikan berkenaan;

Setiap projek yang dimohon diharap dapat meningkatkan kompetensi dan
modal insan dalam penyelidikan. Oleh itu, sekurang-kurangnya seorang
penyelidik hendaklah terdiri daripada Pegawai LPPKN termasuk daripada
Kumpulan Pengurusan dan Profesional (P&P) atau Pelaksana. Pihak LPPKN
akan menugaskan pegawai sekiranya pemohon tidak meletakkan nama

pegawai LPPKN dalam kumpulan penyelidik; dan

Kelulusan Jawatankuasa Etika (jika berkaitan) perlu disertakan bersama

laporan kemajuan projek.

1.7 Peraturan Permohonan

1.7.1

1.7.2

1.7.3

Permohonan perlu menggunakan Borang Permohonan Geran Penyelidikan
LPPKN secara dalam talian melalui Portal Malaysia Population Research Hub

(MPRH) pautan: https://mprh.lppkn.gov.my/

Permohonan untuk Geran Penyelidikan LPPKN dibuka kepada projek

penyelidikan yang menepati syarat-syarat dalam perkara 1.6 di atas;

Semua permohonan hendaklah dinilai dan diperakukan oleh Ketua Jabatan
atau Pusat Pengurusan Penyelidikan (RMC) universiti. Hanya permohonan
yang disokong oleh Ketua Jabatan atau RMC sahaja yang akan diproses oleh

pihak urus setia; dan

1.7.4 Bagi projek penyelidikan yang dibiayai oleh Geran Penyelidikan LPPKN dan
sumber lain, penyelidik mestilah mengisyitharkan semua pembiayaan yang

diperolehi bagi projek tersebut.

1.8 Kriteria Penilaian

1.8.1 Penyelidikan yang dimohon mestilah merupakan penyelidikan yang dapat

menghasilkan suatu idea / teori / konsep / kaedah / model / proses baharu; dan

1.8.2 Penyelidikan yang dapat menambah baik sesuatu polisi, metodologi dan model

penyelesaian yang sedia ada; atau

1.8.3 Penyelidikan yang merangkumi isu-isu kemanusiaan dan kemasyarakatan bagi

tujuan peningkatan nilai kehidupan dalam negara dan sejagat; atau

1.8.4 Penyelidikan yang berpotensi untuk menyumbang kepada bidang
kependudukan, kekeluargaan dan kesihatan reproduktif, selaras dengan

agenda strategik negara.

1.9 Peraturan Kewangan

1.9.1 VOT 11000: Upah dan Elaun Untuk Pembantu Penyelidik Siswazah (GRA)
i. Upah dan elaun untuk membiayai Pembantu Penyelidik Siswazah
(GRA) sahaja. Siling upah dan elaun tidak melebihi RM2,300.00
untuk pelajar PhD dan RM1,800.00 untuk pelajar sarjana.

1.9.2 VOT 21000: Perjalanan dan Pengangkutan

i. Perbelanjaan merangkumi semua perjalanan dan pengangkutan

domestik yang berkaitan dengan projek

i Perjalanan ke Iluar negara (berdasarkan kepada Kkelulusan
Jawatankuasa Pemandu Geran Penyelidikan LPPKN) perlu
memenuhi kriteria di bawah:

a. Perjalanan ke luar negara tertakluk kepada kecukupan geran
yang telah dimohon;
b. Hanya ketua projek dan ahli sahaja yang dibenarkan bagi

tujuan tersebut;

C. Pembantu penyelidik siswazah hanya dibenarkan untuk
mengikuti persidangan, seminar atau bengkel yang berkaitan
dengan penyelidikan mereka di dalam negara sahaja;

d. Perjalanan ke luar negara yang dibenarkan adalah yang
bertujuan untuk menghadiri persidangan / seminar / bengkel
/ kolokium untuk membentangkan hasil penyelidikan;

e. Destinasi perjalanan tersebut mestilah merupakan tempat
yang paling sesuai dan ekonomikal dari segi kemudahan,
kepakaran dan pemindahan teknologi;

f. Perjalanan ke luar negara mestilah juga mengikut peraturan

universiti masing-masing; dan

iii. Kos untuk menghadiri persidangan dan lain-lain aktiviti selain kerja
lapangan mestilah tidak melebihi 20.0% daripada peruntukan projek

yang dibenarkan; dan

iv.  Jumlah perbelanjaan untuk perjalanan tidak boleh melebihi 40.0%

daripada jumlah keseluruhan geran.

1.9.3 VOT 24000: Sewaan
i. Sewaan hanya dibenarkan untuk bangunan, peralatan,
pengangkutan dan barangan lain yang terlibat secara langsung

dengan penyelidikan.

1.9.4 VOT 27000: Bekalan dan Bahan Penyelidikan

i. Hanya perbelanjaan yang berkaitan dengan penyelidikan sahaja

dibenarkan.

1.9.5 VOT 28000: Baik Pulih Kecil dan Ubahsuai

i. Hanya perbelanjaan untuk baik pulih dan pengubahsuaian yang kecil

terhadap bangunan, makmal, peralatan atau lain-lain barang yang

berkaitan dengan penyelidikan dibenarkan; dan
ii. Kos penyelenggaraan peralatan sedia ada semasa projek

dilaksanakan adalah dibenarkan. Selepas projek selesai, kos

penyelenggaraan ini tidak akan ditanggung lagi oleh geran ini.

1.9.6 VOT 29000: Perkhidmatan Ikhtisas

VOT ini meliputi lain-lain perkhidmatan termasuk percetakan,
hospitaliti, honorarium, perkhidmatan professional, konsultansi,
penggunaan komputer, pemprosesan data dan lain-lain

perkhidmatan yang berkaitan dengan projek penyelidikan.

1.9.7 VOT 29000: Perkhidmatan Khas / Belanja Pakai Habis

Perbelanjaan perkhidmatan khas merangkumi kos menghadiri
kursus, program sangkutan jangka pendek (sekali (1) sahaja) untuk
mempelajari teknik-teknik khusus yang berkaitan dengan projek
penyelidikan. Tempoh yang dibenarkan adalah tidak melebihi tiga (3)
bulan. Jumlah perbelanjaan (tidak melebihi 5.0% daripada jumlah

keseluruhan geran.

1.10 Penggunaan Peruntukan

1.10.1 Penyelidik tidak dibenarkan untuk menggunakan peruntukan geran bagi

membuat pembelian yang tidak berkaitan secara langsung dengan projek

penyelidikan. Pembelian yang tidak dibenarkan adalah seperti berikut:-

vi.

Vii.

viii.

Pembayaran sebarang bentuk yuran keahlian badan professional /
badan ikhtisas dan seumpamanya,;

Pembelian bahan rujukan dan seumpamanya;

Pembelian peralatan Information and Communications Technology
(ICT) dan komunikasi (seperti telefon bimbit / komputer riba / mesin
pencetak / katrij dan seumpamanya);

Pembayaran bil utiliti / telekomunikasi;

Pembelian peralatan pejabat (seperti alat tulis / kertas / meja / kerusi
dan seumpamanya);

Pembelian peralatan storan (seperti external hard disk / pendrive /
CD dan seumpamanya kecuali bagi tujuan penghantaran laporan
akhir);

Pembayaran sewaan ruang / fasiliti di Institusi / Organisasi masing-
masing;

Pembayaran pemfailan harta intelek dan seumpamanya; dan
Lain-lain pembelian yang tidak berkaitan secara langsung dengan

projek penyelidikan.

1.10.2  Penggunaan peruntukan geran bagi caj pengurusan / pentadbiran adalah
tidak dibenarkan.

1.10.3 Pembayaran elaun atau sagu hati kepada Ketua Projek / Ketua Projek dan
ahli  dalam kumpulan penyelidikan menggunakan Vot 29000
(Perkhidmatan lkhtisas) adalah tidak dibenarkan.

1.11 Pengurusan Kewangan dan Perolehan

1.11.1 Setiap prosedur pengurusan kewangan dan perolehan hendaklah mematuhi
peraturan kewangan yang telah ditetapkan oleh Institusi / Organisasi masing

— masing; dan

1.11.2 Adalah menjadi tanggungjawab Institusi / Organisasi untuk memastikan
pengurusan geran penyelidikan ini dilaksanakan dengan teratur mengikut
tatacara pengurusan kewangan yang ditetapkan oleh Institusi / Organisasi

masing-masing.

1.12 Penggunaan Peruntukan Setelah Tamat Projek

1.12.1 Penyelidik tidak dibenarkan untuk membuat sebarang perbelanjaan selepas
tarikh tamat projek penyelidikan kecuali dengan kelulusan LPPKN sebelum

akaun ditutup.

1.13 Hasil Penyelidikan

1.13.1 Modal Insan
Setiap projek mesti menyenaraikan seorang penyelidik dalam kalangan
pegawai LPPKN, termasuk daripada Kumpulan Pengurusan dan

Profesional (P&P) atau Pelaksana.

1.13.2 Penerbitan
Setiap projek mesti menghasilkan sekurang-kurangnya dua (2) penerbitan
dalam jurnal berindeks. Penghargaan kepada LPPKN mestilah dinyatakan

dengan jelas di dalam setiap penerbitan.

1.13.3

1.13.4

Brif Polisi

Setiap projek mesti menghasilkan sekurang-kurangnya satu (1) brif polisi
yang menggariskan isu utama, dapatan kajian, cadangan polisi ringkas
(tidak melebihi 4 halaman) dengan elemen visual (contoh:grafik,carta) dan

ditulis dalam Bahasa Melayu atau Bahasa Inggeris.

Hak Cipta Laporan dan Hak Milik Kerajaan

i Semua maklumat, dokumen dan laporan hendaklah didedahkan
kepada LPPKN secara terperinci;

ii. Semua maklumat, dokumen dan laporan tidak boleh dibentangkan
kepada pihak lain atau diterbitkan kecuali dengan kebenaran bertulis
Ketua Pengarah LPPKN; dan

iii. Hasil penyelidikan merupakan hak milik LPPKN sepenuhnya.

1.14 Pengumuman Tarikh Buka dan Tutup Permohonan

1.14.1

Tarikh Buka dan Tutup Permohonan

Tarikh permohonan adalah bermula dari 27 Januari sehingga 28 Februari
2025. Pihak LPPKN akan memaklumkan melalui surat atau e-mel rasmi

kepada universiti atau pemakluman melalui laman sesawang rasmi LPPKN.

1.15 Penilaian Permohonan Geran Penyelidikan

1.15.1

1.15.2

1.15.3

Permohonan Geran Penyelidikan LPPKN akan dinilai oleh Jawatankuasa
Penilaian. Jawatankuasa ini diketuai oleh seorang Pengerusi dan dianggotai
oleh beberapa orang ahli Jawatankuasa yang terdiri daripada pakar bidang
dalam dasar dan program berkaitan kependudukan, kekeluargaan dan

kesihatan reproduktif;

Jawatankuasa Penilaian seterusnya akan mengesyorkan cadangan
permohonan projek yang telah dinilai kepada Jawatankuasa Teknikal dan
Jawatankuasa Pemandu Geran Penyelidikan LPPKN untuk pertimbangan

dan kelulusan;
Keutamaan akan diberi kepada penyelidik yang telah menunjukkan

komitmen dan prestasi memberangsangkan dalam penyelidikan. Pemohon

/ Ketua dan ahli projek hendaklah mengemukakan keterangan kerjaya (CV)

1.15.4

masing-masing dan maklumat mengenai hasil penerbitan dalam tempoh

lima (5) tahun kebelakang sahaja; dan

Pemohon, ketua dan ahli projek perlu mempunyai pengetahuan luas dalam
bidang penyelidikan yang ingin dikaji. Pertukaran ketua projek mestilah
mendapat kelulusan daripada LPPKN dan hendaklah daripada organisasi
yang sama serta mempunyai kepakaran dan pengalaman untuk mengetuai

projek.

BAHAGIAN 2 - PEMANTAUAN

2.1 Implimentasi Projek

211

21.2

213

21.4

21.5

Semua projek penyelidikan yang diluluskan di bawah Geran Penyelidikan
LPPKN akan dipantau dari aspek:
i. Prestasi projek; dan

i Prestasi kewangan

Pembentangan laporan projek yang mengandungi prestasi kajian dan
kewangan serta hasil penyelidikan akan dibuat kepada Jawatankuasa
Teknikal dan Jawatankuasa Pemandu Geran Penyelidikan LPPKN. LPPKN
juga akan melaksanakan pemantauan pelaksanaan projek dan penaziran

dengan kerjasama RMC sekiranya perlu;

Projek yang diluluskan hendaklah dilaksana mengikut kelulusan yang telah
diberikan. Penyelidik diminta membuat pembetulan (jika berkaitan)
mengikut komen yang telah diberi oleh panel penilai. Kertas cadangan yang
telah dibetulkan hendaklah dikemukakan semula kepada LPPKN dan

dianggap muktamad;

Kegagalan penyelidik melaksanakan projek mengikut kelulusan yang telah
diberikan dan / atau gagal membuat pembetulan apabila diminta berbuat
demikian oleh Panel Penilai akan membolehkan kelulusan yang diberikan

kepada Penyelidik dibatalkan pada bila-bila masa;

Pengurusan, pemantauan dan pelaporan projek adalah

dipertanggungjawabkan kepada RMC setiap universiti; dan

11

2.2

21.6

Permohonan pindah VOT hanya dibenarkan sekali dalam tempoh kajian dan
amaun yang boleh dipinda adalah tidak melebihi 50.0% daripada kelulusan

asal bagi setiap VOT.

Pengawalan Projek

Penyelidik hendaklah menghantar laporan prestasi projek kepada Unit Pengurusan

Data Penyelidikan, Bahagian Penyelidikan Kependudukan dan Keluarga LPPKN yang

terdiri daripada:

2.21

222

223

224

Laporan Awal (Inception Report) dihantar dua (2) minggu sebelum tarikh
pembentangan Laporan Awal kepada Jawatankuasa Teknikal / Pemandu
Geran Penyelidikan LPPKN;

Laporan Kemajuan (Interim Report) dihantar dua (2) minggu sebelum
tarikh pembentangan Laporan Kemajuan kepada Jawatankuasa Teknikal /
Pemandu Geran Penyelidikan LPPKN;

Draf Laporan Akhir dihantar dua (2) minggu sebelum tarikh pembentangan
Laporan Akhir kepada Jawatankuasa Teknikal / Pemandu Geran
Penyelidikan LPPKN;

Laporan Akhir (Final Report) perlu dihantar dalam tempoh sebulan
selepas pembentangan kepada Jawatankuasa Pemandu Geran
Penyelidikan LPPKN. Laporan akhir penyelidikan (berbentuk hardcopy dan
softcopy) perlu disiapkan dengan menggunakan format yang telah
disediakan merangkumi perkara berikut:

i Ringkasan Eksekutif;

ii. Artikel Jurnal;

ii. Poster Kajian;

iv. Laporan Kewangan;
V. Laporan Aset; dan
Vi. Hasil (disertakan bahan bukti);

a. Modal insan (nama individu dan peringkat pengajian);
b. Penerbitan (dalam jurnal yang diiktiraf);
c. Pendaftaran harta intelek;

d. Instrumen yang digunakan; dan

2.2.5

2.2.6

2.2.7

2.3 Penalti

2.3.1

232

233

234

e. Modul yang dihasilkan.

Laporan Kemajuan Projek Penyelidikan hendaklah disertakan mengikut
carta pembatuan (milestone) secara bulanan dan dikemukakan kepada

pihak LPPKN untuk tujuan pemantauan;

Pengurusan, pemantauan dan pelaporan projek adalah turut

dipertanggungjawabkan kepada RMC universiti masing-masing; dan

Pengurusan aset adalah di bawah tanggungjawab pihak RMC setiap
universiti. Aset adalah menjadi hak milik bersama Kerajaan Malaysia dan
universiti dan sebarang pelupusan aset hendaklah mengikut prosedur yang

telah ditetapkan.

Setiap universiti hendaklah memastikan semua projek / program perlu
mencapai prestasi kewangan yang memuaskan berdasarkan carta

pembatuan (milestone);

Prestasi projek perlu mencapai modal insan dan penerbitan seperti dalam

cadangan yang telah diluluskan;

Pihak RMC universiti perlu mengenal pasti projek lewat jadual / bermasalah
dan boleh memberi Ketua Projek tempoh tiga (3) bulan untuk mencapai

prestasi yang memuaskan; dan

Ketua projek yang telah dikenal pasti bermasalah akan disenarai hitam
bagi tempoh dua (2) tahun sebelum diberi kebenaran untuk membuat
permohonan geran yang baharu (untuk Geran Penyelidikan LPPKN, penalti

akan dikenakan terhadap Ketua Projek).

BAHAGIAN 3 - KEPUTUSAN

3.1 Pemberitahuan Keputusan dan Pengagihan Peruntukan

3.1.1

Surat rasmi dan e-mel pemakluman keputusan permohonan yang berjaya

akan dikemukakan kepada semua Ketua Eksekutif Institusi / Organisasi

yang menghantar permohonan. Salinan e-mel akan dimajukan kepada
Ketua Projek dan RMC / RIMC / Pusat Pengurusan / Sekretariat
Penyelidikan dan Bendahari / Bahagian Kewangan Institusi / Organisasi

Ketua Projek;

LPPKN akan mengeluarkan Surat Setuju Terima (SST) bagi tujuan

penawaran geran ini kepada pemohon yang berjaya;

Pembayaran akan dibuat oleh LPPKN kepada Bendahari / Bahagian
Kewangan Institusi / Organisasi berdasarkan jumlah peruntukan yang
diluluskan oleh LPPKN; dan

Pihak Institusi / Organisasi bertanggungjawab untuk memastikan Ketua
Projek yang berjaya masih kekal berkhidmat di Institusi / Organisasi terbabit

semasa keputusan dimaklumkan oleh LPPKN.

3.2 Dokumen dan lkatan Perjanjian

3.21

Dokumen Perjanjian

i. Dokumen perjanjian adalah ikatan / perjanjian antara LPPKN dengan
Institusi / Organisasi penerima geran yang perlu ditandatangani bagi
memastikan projek penyelidikan yang dilaksanakan mengikut terma
dan syarat yang telah ditetapkan dan seterusnya dapat menjaga
kepentingan kedua-dua pihak. Penyediaan dokumen perjanjian ini
adalah di bawah tanggungjawab LPPKN;

ii. Pihak Institusi / Organisasi hendaklah memastikan dokumen perjanjian
ditandatangani oleh Ketua Eksekutif atau wakil yang diberi penurunan
kuasa bagi pihak Institusi / Organisasi dan mengemukakan dua (2)
salinan asal dokumen perjanjian kepada LPPKN untuk tindakan
selanjutnya. Surat penurunan kuasa hendaklah dilampirkan bersama
dokumen perjanjian tersebut; dan

ii. Pihak Institusi / Organisasi adalah tidak dibenarkan untuk membuat

sebarang pindaan terhadap dokumen perjanjian.

3.2.2 |katan Perjanjian

Ikatan perjanjian adalah ikatan / perjanjian antara Institusi / Organisasi
penerima geran dengan penyelidik bagi memastikan projek
penyelidikan yang dilaksanakan mengikut terma dan syarat yang telah
ditetapkan dan seterusnya dapat menjaga kepentingan kedua-dua
pihak; dan

Penyediaan ikatan / perjanjian ini adalah di bawah seliaan dan
tanggungjawab Institusi / Organisasi masing-masing. Namun begitu,
dokumen tersebut perlu dikemukakan kepada LPPKN untuk tujuan

rekod dan pemantauan.

BAHAGIAN 4 — PERANAN

4.1

4.2

Peranan LPPKN

411 Menguruskan keperluan peruntukan Geran Penyelidikan LPPKN 2025;

4.1.2 Menguruskan proses penilaian kertas cadangan penyelidikan (proposal);

4.1.3 Menguruskan proses kelulusan dan penawaran projek kepada penyelidik

yang berjaya; dan

4.1.4 Menguruskan urusan pemantauan dan penamatan penyelidikan.

Peranan Pusat Pengurusan Penyelidikan

Pusat Pengurusan Penyelidikan (RMC) bertanggungjawab:

421 Menilai dan memperaku permohonan daripada penyelidik;

4.2.2  Menghantar permohonan yang diperakukan kepada LPPKN;

4.2.3 Memantau prestasi kemajuan penyelidikan setiap tiga (3) bulan serta

menerima laporan akhir penyelidikan daripada penyelidik;

4.2.4 Menyerahkan laporan kemajuan dan laporan akhir kepada LPPKN; dan

4.2.5 Menguruskan aset daripada Geran Penyelidikan LPPKN.

4.3 Peranan Ketua Projek

Ketua Projek bertanggungjawab:

4.3.1

432

433

434

Membuat permohonan;

Menjalankan penyelidikan sebagaimana permohonan yang telah diluluskan;

Menghantar laporan kewangan, prestasi projek dan laporan akhir seperti

yang dikehendaki dalam Garis Panduan Geran Penyelidikan LPPKN; dan

Mengurus projek penyelidikan dan penyelidik.

4.4 Peranan Ahli Penyelidik

4.3.1

43.2

43.3

434

Ahli Penyelidik merupakan ahli kumpulan yang melaksanakan penyelidikan
seperti mana kertas cadangan penyelidikan (proposal) yang diluluskan

sehingga penyelidikan tamat;

Setiap Ahli Penyelidik perlu menjalankan peranan dan tanggungjawab

masing - masing seperti yang dipersetujui;

LPPKN tidak menggalakkan pertambahan / pengguguran Ahli Penyelidik

melainkan sekiranya terdapat keperluan khusus; dan

Skop tugas Ahli Penyelidik adalah seperti berikut:
i. Menyumbang secara aktif dalam aktiviti projek penyelidikan bagi
mencapai objektif penyelidikan; dan

i Membantu penyediaan laporan prestasi dan kewangan.

BAHAGIAN 5 - KERANGKA KERTAS CADANGAN PENYELIDIKAN

Kerangka Kertas Cadangan penyelidikan adalah seperti di Borang Permohonan Geran
Penyelidikan LPPKN 2025 di Portal MPRH melalui pautan: https:/mprh.lppkn.gov.my/

BAHAGIAN 6 — HAK MILIK HARTA INTELEK

6.1 Harta intelek hasil Geran Penyelidikan LPPKN menjadi hak bersama antara LPPKN dan

Institusi / Organisasi ; dan

6.2 Pengurusan harta intelek adalah menjadi tanggungjawab Institusi / Organisasi.

BAHAGIAN 7 — PENERBITAN DAN PEMBENTANGAN

7.1 Semua penerbitan dan pembentangan hasil penyelidikan perlu mendapat kelulusan
Ketua Pengarah LPPKN terlebih dahulu. Permohonan kelulusan penerbitan dan

pembentangan boleh dimohon melalui urus setia; dan

7.2 Untuk Geran Penyelidikan LPPKN 2025, penyelidik / wakil wajib hadir dan
membentangkan hasil penyelidikan dalam persidangan atau seminar anjuran LPPKN,

dengan tanggungan di bawah peruntukan penyelidikan masing-masing.

BAHAGIAN 8 — HASIL PENGKOMERSIALAN

Hasil pengkomersialan dari projek penyelidikan yang dibiayai oleh Geran Penyelidikan
LPPKN 2025 dan sumber lain (sekiranya ada) hendaklah dikongsi bersama mengikut

pecahan pembiayaan geran dan sumbangan dalam bentuk lain bagi projek tersebut.

BAHAGIAN 9 — INTEGRITI DAN ETIKA PENYELIDIKAN
9.1 Penyelidikan perlu berpandukan kepada budaya penyelidikan yang baik seperti berikut:
9.1.1 Menjalankan penyelidikan secara jujur dan berintegriti (termasuk mengelakkan

conflict of interest);

9.1.2 Menghormati subjek penyelidikan (manusia, haiwan, persekitaran) yang

digunakan;

9.1.3 Menggunakan dana secara berhemah; dan

9.1.4 Mengiktiraf peranan dan sumbangan semua pihak yang terlibat dalam

penyelidikan.

9.2 Salah laku dalam penyelidikan yang mesti dielakkan adalah seperti berikut:

9.2.1

9.2.2

9.2.3

9.24

9.2.5

Melaporkan dapatan kajian secara tidak jujur termasuk mereka-reka data,
mengubah suai data, kecuaian dalam pengumpulan dan analisa data,

melaporkan sebahagian dapatan dan memanipulasi data bagi tujuan penipuan;

Memalsukan dan menyeleweng penyelidikan termasuk kemajuan
penyelidikan, membuat kenyataan yang keterlaluan dan mengetepikan laporan

kajian terdahulu;

Menyalahgunakan dana penyelidikan atau tidak mengikut tatacara perolehan

dan kewangan yang telah ditetapkan;

Menyalahgunakan data dan dapatan penyelidikan untuk tujuan negatif; dan

Memplagiat hasil kerja orang lain, mengambil tanpa izin keputusan dan kaedah
penyelidik lain, mengabaikan sumbangan signifikan penyelidik lain, meniru
penulisan penyelidik lain tanpa memberi penghargaan (pihak LPPKN akan
menjalankan siasatan lanjut sekiranya terdapat unsur-unsur plagiat dalam hasil

penyelidikan yang dikemukakan).

9.3 Pihak penerima Geran Penyelidikan LPPKN perlu melaksanakan semakan plagiat

bagi penulisan masing - masing terlebih dahulu sebelum menghantar sebarang hasil
penyelidikan kepada pihak LPPKN.

9.4 Pihak penerima Geran Penyelidikan LPPKN juga perlu mematuhi perkara-perkara

yang telah dinyatakan dalam “The Malaysian Code of Responsible Conduct in

Research” seperti di pautan https.//www.akademisains.qov.my/asm-publication/the-

malaysian-code-of-responsible conduct-in-research-2nd-edition/

9.5 Sekiranya didapati Institusi / Organisasi penerima geran tidak memenuhi keperluan
seperti di perkara 9.1, 9.2, 9.3 dan 9.4, maka LPPKN berhak untuk melaksanakan
Penamatan Geran yang dinyatakan di perkara 11.

BAHAGIAN 10 - KERAHSIAAN MAKLUMAT PENYELIDIKAN

10.1  Semua maklumat yang diberikan oleh satu pihak dianggap sebagai rahsia dan sulit
dan hendaklah disimpan oleh pihak yang menerima maklumat tersebut semasa atau
selepas penyelidikan tersebut tamat. Bagi tujuan penyelidikan ini, maklumat rahsia
merujuk kepada semua maklumat yang melibatkan LPPKN dan Institusi / Organisasi

penerima geran berkaitan dengan penyelidikan ini; dan

10.2 Pihak LPPKN dan Institusi / Organisasi penerima geran tidak boleh menyebarkan

segala maklumat rahsia tanpa persetujuan bertulis daripada kedua-dua pihak.

BAHAGIAN 11 - PENAMATAN GERAN

11.1 Setiap Ketua Projek perlu memastikan pelaksanaan projek mengikut etika

penyelidikan yang telah ditetapkan oleh LPPKN; dan

11.2 Sebarang pelanggaran atau kegagalan pelaksanaan boleh membawa kepada

penamatan geran.

BAHAGIAN 12 - CARTA ALIR PERMOHONAN BERKAITAN GERAN
PENYELIDIKAN LPPKN 2025

MAKLUMAN
KEPADA
PENYELIDIK

MULA

PERMOHONAN

SEMAKAN DAN PENILAIAN
PERMOHONAN

TIDAK

v

YA

PENILAIAN DAN KELULUSAN

MAKLUMAN KEPUTUSAN

|

TERIMA KEPUTUSAN

i

TINDAKAN

PENYELIDIK

JAWATANKUASA
PENILAIAN

JAWATANKUASA
TEKNIKAL /
JAWATANKUASA
PEMANDU

BAHAGIAN
PENYELIDIKAN
KEPENDUDUKAN
DAN KELUARGA

PENYELIDIK

BAHAGIAN PENYELIDIKAN KEPENDUDUKAN DAN KELUARGA
LEMBAGA PENDUDUK DAN PEMBANGUNAN KELUARGA NEGARA
12B, JALAN RAJA LAUT, 50350 KUALA LUMPUR.

(U.P: UNIT PENGURUSAN DATA PENYELIDIKAN)

